
Аннотация
Ушбу маърузада талабалар автоматик линияларнинг ишончлилиги, бузилмасдан ишлаши ва хизмат кўрсата олиш қобилияти тўғрисида маълумотларга эга бўладилар. Автоматик линияларнинг бошқариш учун таъсир этувчи омиллар билан танишадилар.

21.1. Ишончлилик тўғрисида умумий тушунчалар.
Автомат ва автоматик линияларнинг ишлаш қобилияти вақт ўтиши билан ўзгариб боради. Бунинг асосий сабаблари қуйидагидан иборат: 
· бир томондан конструктив ва технологик, ишловчи персонални квалификациясини ошириш, туташувчи деталларни керакли ўлчамга келтириш;
· бошқа томондан эса ейилиш, чарчаш натижасида мустаҳкамликни йўқотиш, коррозия ва бошқалар. Бу ҳолатларни олдини олиб стабилловчи усуллардан бири режа асосида ўз вақтида таъмирлаш ва уларга хизмат қилишдан иборат.
Шунинг учун, линияларни ишлатиш давридаги ишончлилик кўрсаткичи ўзгарувчан бўлади.
Лойиҳаланаётган автомат ва автоматик линияларни ишончлилик ҳолатини аниқлашда уларни стабил ишлаш вақти олинади ва олинган натижалар лойиҳаланаётган машиналарни ишончлилини  олдиндан башорат қилиш имконини беради. 
Лекин жиҳозларни унумдорлилигини ва ишончлилигини олдиндан билиш уларни эксплуатация қилишнинг биринчи даври учун етарли эмас. Автомат ва автоматик линиялар ўзини бутун эксплуатация даври ишлаб чиқаришда талаб этилган унумдорликни, ишончлиликни, маҳсулотни сифатини таънинлаши зарур.
Шунинг зарур автомат ва автоматик линияларнинг ҳар қандай бочқичда, уларнинг иш фаолиятини барча ҳолатида ишлаб чиқаришнинг мажбуриятини ва талаб этилган сифатини бажарилиши талаб этилади. Демак, ишончлилик назариясининг асосий вазифаларидан бири-вақт  бирлигида ишончлиликни ўзгариш кўрсаткичини тенденциясини башорат ва таҳлил қилишдан иборат.
Тизим ва элементларни узоқ вақт ўзига бириктирилган вазифаларни бажариши ҳодисаси, уларни эскириши ҳамда ейилиш жараёни муқаррарлиги асосий факторлардан ҳисобланади. Бу ерда ейилиш натижасида ва детални ўлчами, геометрик формаси ўзгариши ва уларни бирикмалари, механик, физик-кимёвий ўзгариши ва бошқа ҳолатлари тушунилади.
Умуман олганда машиналарни узоқ ишлаш муддатини уч асосий қисмга бўлиш мумкин.
1. Ўзлаштириш ва ишга тушириш даври. Бу даврда машиналарни ишончилилиги уларни конструкцияси ва технологияси керакли даражада ўзлаштирилмаганлиги, конструктив элементлардаги айрим носозликлар, хизмат кўрсатувчиларни классификациясини ортиб бориши, технологик меъёрларни керакли ҳолатга келтириши, конструктив дефектларни йўқотилиши, тизимни созлаш натижасида машиналарни ишончлилиги ортиб боради.
1. Меъёрий ишлаш даври. Машиналарни конструктив кўрсаткичлари уларни сифатли тайёрланиши ва йиғилиши, ишлатилиш даражаси ва такомиллаштирилишига қараб ишлаш даври меъёрлашади. Ушбу даврда ейилиш жараёнларни, машиналарни бикрлиги, геометрик аниқлиги, механизмларни вибрацияга чидамлилиги кўзга ташланади.
Автомат ёки автоматик линияларнинг ишончлилиги уларнинг вақт давомида ўзининг иш кўрсаткичларини топшириқда белгиланган даражада сақлаган ҳолда ўз вазифасини бажара олиш хусусияти. Дастгоҳларнинг иш кўрсаткичлари уларни ишлатиш, ўз вақтида техник хизмат кўрсатиш, таъмирлаш ишларини талаб даражасида бажарилиши билан белгиланади. Дастгоҳларнинг ишончлилигини асосий кўрсаткичи бу пухталикдир. Пухталик бир неча хусусиятларни ўз ичига олади ва дастгоҳ ёки автоматик линияларнинг вазифасига ва уни ишлатиш шароитларига қараб бузилмай ишлашлик, кўпга чидамлилик, таъмирлашга яроқлилик ва сақланувчанлик хусусиятларидан  иборат бўлади.
Ишончлилик-маҳсулот сифатини кўрсатувчи хусусиятлардан бири ҳисобланади. Бу хусусият автоматлаштирилган тизимдаги жиҳозларнинг бажарадигин вазифасига қараб улардан фойдаланиш  жараёнида кўринади ва кўпинча жиҳознинг вақт давомида ўз сифатини сақлаш хусусияти деб ҳам тушунилади.
Ишлаб чиқаришда ва техник-ҳужжат меъёрларда пухталик деганда объектнинг вақт давомида ўз вазифасини бажара олишини тавсифлайдиган барча кўрсаткичларини белгиланган чегарада сақлай олиш хусусияти тушунилади.
Жиҳозлар пухталиги уларнинг турига қараб пухталик хусусиятларининг бир қисмини ўз ичига олиши  мумкин. Мисол тариқасида, жиҳоз таъмирлашга мухтож бўлмаса (тишли ғилдираг, подшибник, вал ва бошқалар), бундай жиҳозларнинг пухталик хусусиятларига кўпга чидамлилик ва таъмирлашга яроқлилик хусусиятлари кирмайди. Улар учун энг асосий кўрсаткичлардан бири қўзғалмасдан ишлашлик ҳисобланади.
1. Бузилмай ишлашлик – жиҳознинг маълум вақт ичида ёки маълум ҳажмдаги, сондаги ишни бажаргунга қадар ўзини иш қобилиятини узликсиз сақлашидан иборат.
Автомат ёки автоматик линияларни бузилмай ишлашлик муддати уларнинг бажарган иш ҳажми билан аниқланади. Агар юқоридаги жиҳозлар танаффуслар билан ишласа, у ҳолда умумий ишлаган вақт ёки бажарилган иш ҳажми ҳисобга олинади. Жиҳозларни бузилмасдан ишлаш муддати уларда ишлаб чиқилган деталларнинг сони, ҳажми, вазни, ва ўлчов бирликларида ўлчаниши билан аниқаланади.
Автомат ёки автомат линияларни бузилиши уларнинг ўз иш қобилиятини бажара олмаслиги тушинилади. Бузилиш меъзони техник ҳужжат – меъёрларда белгиланган бўлиб улар тўсатдан, аста-секин, хилларга бўлинади. Жиҳозлардаги бузилишлар асосан ишлатиш қоидалари ва меъёрларининг бажарилмаслиги, турли шикастланишлар, табиий ейилиш ва эскириш жараёнлари сабаб бўлади.
Бузилгунга қадар ишлаш муддати – таъмирланадиган жиҳознинг бир бузилишидан кейинги бузилишигача бажарган ишининг ўртача қиймати билан ифодаланади.
Автомат ёки  автоматик линияларнинг бузуқлиги деб уларни техник ҳужжат талабларининг бирортасини бажара олмайдиган ҳолати тушунилади.
Ишга қобилиятлилик деб, жиҳозларни ўз вазифасини техник-меъёрий ҳужжатларда белгиланган талабларда белгиланган талабларга мувофиқ бажара оладиган ҳолатига айтилади.
Агар жиҳоз ўз вазифасини бажара олмайдиган ҳолатга келса, бу жиҳозни ишга қобилиятсиз ҳолати деб аталади.
Айрим ҳолатларда бузуқ жиҳоз ишга қобилиятли бўлиши ҳам мумкин масалан, автомобилни оладиган бўлсак, унинг бўёғи шикастланган бўлса у бузуқ дейилади, аммо у ишга қобилиятли бўлади.

21.2. Автомат ва автоматик линияларнинг ишончлилиги
Ишлаб чиқаришда шундай ҳолат юз берадики, жиҳоз ўзига бириктирилган вазифани бажариш қобилиятига эга эмас, чунки жиҳоз чегара ҳолатига етиб келган бўлади ва ҳисобдан чиқарилади ёки капитал таъмирлашга жўнатилади.  Жиҳозларни иш муддати уларни ишга туширилган вақтдан бошлаб унинг  чегара ҳолатга келгунигача бажарган иш миқдори ҳисобга олинади.
Ҳар қандай автоматик линияларни лойиҳалаш даврида уларни унумдорлигини ошириш омиллари ҳисобга олинади. Бу ўз навбатида автоматлаштирилган ишлаб чиқаришга нисбатан иқтисодий жиҳатдан афзал ҳисобланади.
Автоматик линияларни ишончлилик даражаси қанча паст бўлса, шунча кўп унумдорликда йўқотишлар сарф бўлади, яъни даврий ва ҳақиқий унумдорлик ўртасида фарқ кўп бўлади. Демак, автоматик линияни ишончлилиги бу унумдорликни ошириш дегани, яъни машиналарни конструкциясида ва технологик жараёнларида олдиндан ҳисобга олинган мумкин бўлган омили ҳисобланади. Автоматик линияларни ишончлилик даражасини паст бўлиши ўз навбатида унумдорликни пасайишига ҳамда ишчилар ва созловчилар сонини кўпайишига, таъмирлаш ва хизмат қилиш учун сарф-ҳаражатларни ошишига олиб келади. 
Автоматик линияларни ишончлилиги улардаги алоҳида механизмларни бирикмаларни пухталиги, бузилмай ва узоқ ишлашига боғлиқ. Линиядаги қурилмалар ва механизмлар носозликлари қанча кам содир бўлса шунча ундаги асбоблар мустаҳкамлиги, бирикма ва алоҳида деталларнинг ейилишга чидамлилиги юқори, яъни автоматик линиянинг ишончлилиги юқори бўлишини таъминлайди.
Ҳар қандай тизим ёки элементлар икки ҳолатда бўлиши мумкин: ишга қобилияти ёки қобилиятсиз техник талабларга жавоб берадиган маҳсулотни ишлаб чиқараётган автоматик линияларни ишга қобилиятли дейилади. Ҳосил бўладиган носозликлар натижасида ишга қобилиятли ҳолатдан ишга қобилиятсиз ҳолатга ўтишига линияни носозлигини англатади.
Ишончлилик назарияси асосларида келтирилиши бўйича автоматик линияларнинг қобилиятсизлиги фақатгина ундаги бирор-бир элементни ишламай қолиши натижасида маҳсулот ишлаб чиқармаслиги эмас, балки ишлаб чиқарилган маҳсулот техник талабларга жавоб бермаслиги билан ифодаланади.
Носозликлар, уларни аниқлаш ва огоҳлантириш вақт ўтиши давомида бехосдан ҳосил бўладиган жараён ҳисобланади. Шунинг учун ишончлиликни сонли кўрсаткичи эҳтимоллар назариясига асосланади ва аргумент сифатида- вақт параметри (қобилиятли ёки ишлаш қобилиятини тиклаш) ва функция сифатида эҳтимоллик ҳолати (созлиги ёки носозлиги). Шу сабабли, автоматик линияларнинг ишончлилиги уларни қобилиятлилигини, ишга мойиллигини ҳамда элементларни бузилмай узоқ ишлаши ўз ичига олади.
Шунинг учун ишончлиликни кўрсаткичларини икки бўлимга бўлиш мумкин:
1) Алоҳида бир кўрсаткични ўз ичига олади, масалан ишга қобилияти ёки ишламай қолиши;
2) Умумлашган, комплекс кўрсаткичлар бўлиб уларни баҳоланиши, масалан бузилмай ишлашлик ва бузилгунча қадар ишлаш.
Ишончлилик кўрсаткичини аниқлаш учун кўриб чиқилаётган объект тадқиқот қилинади. Бунда тизимни ўзини ва уни элементларини математик статистика эҳтимоллар назарияси усуллари ёрдамида лаборатория  ёки ишлаб чиқариш шароитида санаб кўрилади.
Бу ўз навбатида бехосдан ҳосил бўладиган катталиклар ва уларни характеристикаларини статик ҳолатдаги тарқалиши аниқланади.
Ишончлиликни у ёки бошқа кўрсаткичларини аниқловчи математик моделлар техник тизимлар ёки уларни элементлари учун типавий бўлади. Олиб борилган тадқиқотлар шуни кўрсатадики автоматик линияларни тўхтамай ишлаши уларни ёқишдан бузилгунча бўлган t вақти бехосдан содир бўладиган катталик бўлиб дастгоҳларни статик ишлашига қарамай жуда катта диапазонда ўзгариб туради.

